ՊԱՅՄԱՆԱԳԻՐ № _______       
“ՍՄԱՅԼ ՍԻՍՏԵՄՍ” ՍՊԸ կողմից բաժանորդին 
մալուխային (լարային) հեռուստատեսության ծառայությունների մատուցման
         ք. Հրազդան







«____» ____________  2018թ.

Կաբելային հեռուստատեսության օպերատոր “ՍՄԱՅԼ ՍԻՍՏԵՄՍ” սահմանափակ պատասխանատվությամբ ընկերությունը, ի դեմս տնօրեն` Ա. Սարգսյանի, որը գործում է կանոնադրության հիման վրա, այսուհետ` “Օպերատոր”, մի կողմից, և քաղ. ___________________________________________________________________, այսուհետ՝ “Բաժանորդ”, մյուս կողմից,

                             (անուն, հայրանուն, ազգանուն)

որոնք համատեղ կազմում են «Կողմեր», իսկ առանձին՝ «Կողմ», կնքեցին սույն մալուխային հեռուստատեսության ծառայությունների մատուցման պայմանագիրը, այսուհետ՝ «Պայմանագիր» հետևյալի մասին.
1. ՊԱՅՄԱՆԱԳՐՈՒՄ ԿԻՐԱՌՎՈՂ ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐԸ

1.1. Ցանց` հաղորդման համակարգ, իսկ համապատասխան դեպքերում նաև անջատող և ուղղորդող սարքավորումներ ու այլ ռեսուրսներ, որոնք թույլ են տալիս ազդակներ հաղորդել (սիգնալներ) մալուխով, օպտիկական կամ այլ էլեկտրամագնիսական միջոցներով, այդ թվում` արբանյակային ցանցով և շարժական կապի երկրային ցանցով, էլեկտրական էներգիայի գծային համակարգերով այնպես, որ դրանք օգտագործվեն ազդակների հաղորդման համար` անկախ հաղորդվող տեղեկատվության տեսակից:

1.2. Ծառայություն` Օպերատորի կողմից Բաժանորդին ազդակների հաղորդում՝ ոչ միայն հեռուստաալիքների հեռարձակում, վերահեռարձակում և էլեկտրոնային հեռահաղորդակցության ոլորտում այլ ծառայությունների մատուցում:

1.3. Սարքավորում` Օպերատորի կողմից տրամադրվող և Բաժանորդի մոտ տեղադրվող թվային ընդունիչ սարք, ապակոդավորող սարք կամ այլ վերջնական սարքավորում, որով Բաժանորդը նույնականացվում է ցանցում` ստանալով ծառայություններից օգտվելու հնարավորություն, ըստ Պայմանագրի անբաժանելի մասը հանդիսացող Հավելվածի:

1.4. Սակագնային պլան/փաթեթ` Բաժանորդի կողմից ընտրված որոշակի հատկանիշներով օժտված Ծառայություն, որի անվանումը, առանձնահատկությունները, սակագները, մանրամասները և այլ տեղեկությունները ներկայացված են Օպերատորի սպասարկման կենտրոններում:

1.5. Բաց թողնված օգուտ` չստացված եկամուտները, որոնք Կողմը կստանար քաղաքացիական շրջանառության սովորական պայմաններում, եթե նրա իրավունքը չխախտվեր:
2. ՊԱՅՄԱՆԱԳՐԻ ԱՌԱՐԿԱՆ

2.1. Սույն Պայմանագրի հիմքով (Հավելված 1) Օպերատորը պարտավորվում է Բաժանորդին մատուցել հեռուստածրագրերի ծառայություն/ներ (այսուհետ` «Ծառայություններ»), իսկ Բաժանորդը պարտավորվում է սույն Պայմանագրով սահմանված կարգով և չափով վճարել դրա/նց դիմաց:
3. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱՎՈՐՈՒԹՅՈՒՆՆԵՐԸ
3.1. Օպերատորն իրավունք ունի`
3.1.1. Պայմանագրի կնքման օրվանից մեկ ամսվա ընթացքում միակողմանի լուծել Պայմանագիրը, եթե Ծառայության մատուցումը տեխնիկապես հնարավոր չէ,

3.1.2. սույն Պայմանագրով սահմանված կարգով ինքնուրույն սահմանել և ժամանակ առ ժամանակ փոփոխել Ծառայությունների ցանկը, Սակագնային Պլանները /Փաթեթները/, դրանց մատուցման պայմանները, կանոնները և սակագները, որի մասին Օպերատորը, հնարավորության դեպքում, ծանուցում է Բաժանորդին: 
3.1.3. Դրամի էական (10 %-ից ավելի) արժեզրկման դեպքում, Օպերատորն իրավունք ունի միակողմանիորեն փոփոխել վարձավճարի չափը` այդ մասին տեղեկացնելով Բաժանորդին: 
3.1.4. Բացառիկ դեպքերում սահմանափակել կամ ընդհատել Ծառայությունների մատուցումը տեխնիկական սպասարկման, պրոֆիլակտիկ աշխատանքների կամ տեխնիկական խոչընդոտների ժամանակ ոչ ավելի, քան 72 (յոթանասուներկու) ժամ տևողությամբ, որոնց մասին Օպերատորը, հնարավորության դեպքում, ծանուցում է Բաժանորդին,
3.1.5. միակողմանիորեն հրաժարվել սույն Պայմանագիրը կատարելուց, եթե Բաժանորդն ավելի քան 2 /երկու/ ամիս անընդմեջ չի վճարում Ծառայությունների դիմաց` ապամոնտաժելով Սարքավորումները և մալուխները:

3.2. Օպերատորը պարտավորվում է`
3.2.1. Բաժանորդին տրամադրվող Ծառայություն(ներ)ն ակտիվացնել սույն Պայմանագիրը կնքելուց հետո հնարավորինս սեղմ ժամկետում` հաշվի առնելով առկա տեխնիկական հնարավորությունները,
3.2.2. սույն Պայմանագրով Ծառայությունների մատուցումն ապահովելու համար, Պայմանագիրն ուժի մեջ մտնելուց հետո հնարավորինս սեղմ ժամկետում, Բաժանորդին հանձնման - ընդունման ակտի հիման վրա օգտագործման իրավունքով փոխանցել անհրաժեշտ Սարքավորումները (թյուներ, մոդեմ, սպլիտեր, ապակոդավորող սարք, անհրաժեշտության դեպքում, դրանց պատկանելիքները և այլն), որոնք սույն Պայմանագրի լուծման դեպքում ենթակա են վերադարձման:  
3.2.3. Սեփական նախաձեռնությամբ կամ Բաժանորդի դիմումի հիման վրա 3 /երեք/ օրվա ընթացքում անհատույց վերացնել առաջացած կայանային և գծակաբելային (վերահեռարձակման կայանից մինչև բաժանիչ տուփը, որը գտնվում է Բաժանորդի շենքի տանիքում, մուտքում կամ այլ տեղ) վնասվածքները, որոնք առաջացել են ոչ Բաժանորդի մեղքով: 

3.2.4. Բաժանորդի մեղքով առաջացած բոլոր թերությունները կարգավորվում են հատուցելի հիմունքներով:
3.3. Բաժանորդն իրավունք ունի` 

3.3.1. Օպերատորի կողմից սահմանված կարգին համապատասխան փոփոխել իրեն մատուցվող Ծառայությունների Սակագնային պլանները/փաթեթները՝ ընտրելով ավելի բարձր սակագնային պլանի սպասարկում և/կամ ծառայություն, եթե այլ գրավոր համաձայնություն ձեռք չի բերվել Կողմերի միջև:
3.4. Բաժանորդը պարտավորվում է`

3.4.1. Ծառայություններից օգտվել ՀՀ օրենսդրությանը, սույն Պայմանագրին և Օպերատորի կողմից հրապարակված այլ կանոններին և չափանիշներին համապատասխան` առանց խախտելու և վնասելու երրորդ անձանց իրավունքները և օրինական շահերը,

3.4.2. Ծառայությունների դիմաց վճարումները կատարել ժամանակին և պատշաճ կարգով` անկախ վճարման եղանակից,

3.4.3. ապահովել Օպերատորի աշխատակիցների մուտքը իր տարածք` Սարքավորումների միացման և դրանց սպասարկման պրոֆիլակտիկ աշխատանքներն իրականացնելու համար,

3.4.4. օգտագործման իրավունքով իրեն տրամադրված վերջնական սարքավորումները չտեղափոխել առանց Օպերատորի թույլտվության և օգտագործել այն բացառապես այն հասցեում, որտեղ տեղադրվել և կարգաբերվել է Օպերատորի մասնագետի կողմից,

3.4.5. օգտվել Ծառայություններից բացառապես անձնական նպատակներով: Առանց Օպերատորի գրավոր համաձայնության Բաժանորդն իրավունք չունի երրորդ անձանց ամբողջությամբ կամ մասնակիորեն, վճարովի կամ անհատույց հիմունքներով փոխանցել սույն Պայմանագրով իր կողմից ստանձնած իրավունքները և պարտավորությունները:
4. ԾԱՌԱՅՈՒԹՅՈՒՆՆԵՐԻ ԴԻՄԱՑ ՎՃԱՐՄԱՆ ԿԱՐԳԸ

4.1. Ծառայությունների ծավալը որոշվում է սույն Պայմանագրի անբաժանելի մասը կազմող Հավելված 1-ի համաձայն:

4.2. Կանխավճարային բաժանորդության դեպքում, Բաժանորդը պարտավոր է յուրաքանչյուր ամիս կատարել կանխավճար՝ Ծառայությունների ակտիվացման ամսաթվին համապատասխանող մինչև յուրաքանչյուր հաջորդ ամսվա միևնույն օրը, և, ըստ անհրաժեշտության, այլ կիրառելի վճարումներ, որոնց բացակայության դեպքում, Օպերատորն իր հայեցողությամբ, առանց ծանուցման, կարող է արգելափակել Ծառայություններից օգտվելու հնարավորությունը: 
4.3. Հետվճարային /ապառիկ/ բաժանորդության դեպքում, Բաժանորդի կողմից վճարումը կատարվում է Օպերատորի կողմից տրամադրված հաշվի հիմքով, որը ենթակա է վճարման մինչև հաջորդ ամսվա 15-ը ներառյալ: Վճարումները սահմանված ժամկետում չստանալու դեպքում Օպերատորն իրավունք ունի կասեցնել Ծառայությունները, ինչը, սակայն, հիմք չէ վճարային պարտավորությունը չհաշվարկելու և չվճարվելու համար: 

4.4. Սույն Պայմանագրի 4.2. կամ 4.3. կետով սահմանված ժամկետում վճարումը չկատարելու դեպքում Օպերատորն իրավունք ունի ամբողջությամբ կասեցնել Ծառայությունները:

4.5. Օպերատորը կարող է Բաժանորդից գանձել լրացուցիչ վճար Ծառայությունները վերականգնելու կամ այլ լրացուցիչ ծառայություններ մատուցելու համար:

4.6. Մատուցված ծառայությունների դիմաց հաշիվ-ապրանքագրի տրամադրումն Օպերատորի կողմից կատարվում է ըստ Բաժանորդի պահանջի:
5. ԾԱՌԱՅՈՒԹՅՈՒՆՆԵՐԻ ՍԱՀՄԱՆԱՓԱԿՈՒՄԸ, ԿԱՍԵՑՈՒՄԸ ԵՎ ԴԱԴԱՐԵՑՈՒՄԸ

5.1. Օպերատորն իրավունք ունի կասեցնել, սահմանափակել կամ դադարեցնել Բաժանորդին մատուցվող Ծառայություններն` առանց այդ մասին վերջինիս նախնական ծանուցման, եթե Բաժանորդը` 

5.1.1. սահմանված ժամկետում չի վճարել իրեն մատուցված Ծառայությունների համար,

5.1.2. օգտագործել է չսերտիֆիկացված և/կամ Օպերատորի Ցանցի հետ անհամատեղելի կամ Օպերատորի Ցանցի պատշաճ աշխատանքին խոչընդոտող սարք,

5.1.3. խախտել է սույն պայմանագրի պայմանները կամ գործող օրենսդրության պահանջները,
5.1.4. ոչ ճիշտ կամ ոչ ամբողջական տեղեկություններ և/կամ փաստաթղթեր է ներկայացրել Օպերատորին,
5.1.5. սույն պայմանագրով ստանձնած իր պարտավորությունները անպատշաճ /ոչ բարեխիղճ/ է կատարել, 

5.1.6. սարքավորում(ներ)ի կորստի և/կամ հափշտակության դեպքում,

5.1.7. երրորդ կողմի պատճառով առաջացած ազդանշանների ուշացումների, դադարեցումների կամ կապի խզման դեպքում:

5.2. Ծառայությունների մատուցման կասեցման, սահմանափակման կամ դադարեցման դեպքում վերաակտիվացում և/կամ վերամիացում կարող է կատարվել Օպերատորի նկատմամբ ունեցած վճարային պարտքը, տույժերը, տուգանքները, եթե այդպիսիք հաշվարկվել են, վերաակտիվացման համար գանձվող վճարը և Օպերատորի կողմից կատարված աշխատանքների դիմաց վճարը և այլ փաստացի կատարված ծախսերը Բաժանորդի կողմից վճարելու դեպքում:
5.3. Բաժանորդի նախաձեռնությամբ պայմանագրի և պայմանագրի անբաժանելի մասը կազմող Հավելված 1-ի վաղաժամկետ դադարեցման դեպքում, ընթացիկ ամսվա համար կատարված վճարումը վերահաշվարկի և վերադարձման ենթակա չէ:
6. ՍԱՐՔԱՎՈՐՈՒՄՆԵՐԻ ՕԳՏԱԳՈՐԾՈՒՄԸ ԵՎ ՊԱՀՊԱՆՈՒՄԸ

6.1. Օպերատորի կողմից տրամադրվող Սարքավորում(ներ)ը, մալուխը և դրանց պատկանելիքներն ու մասերը, ինչպես նաև Օպերատորի կողմից կատարված ցանկացած փոփոխության և/կամ վերանորոգման արդյունք, եթե այլ բան գրավոր կերպով նախատեսված չէ Կողմերի միջև, համարվում են Օպերատորի սեփականությունը: Բաժանորդը չի կարող դրանք փոխանցել, վարձակալությամբ տրամադրել, օտարել կամ փոփոխության ենթարկել: Պայմանագրի լուծման դեպքում Օպերատորի կողմից տրամադրված Սարքավորումները և մալուխը վերադարձվում են Օպերատորին:

6.2. Բաժանորդը պարտավորվում է Օպերատորի կողմից իրեն օգտագործման իրավունքով տրամադրված Սարքավորումները պահել սարքին վիճակում, վերաբերվել խնամքով, զերծ մնալ դրա ոչ պատշաճ օգտագործումից, ինչպես նաև դրանք օգտագործել բացառապես Օպերատորի կողմից մատուցվող Ծառայություններից օգտվելու համար` պահպանելով տվյալ Սարքավորման համար սահմանված շահագործման պայմանները:
6.3. Բաժանորդը պարտավոր է փոխհատուցել իր կողմից Սարքավորումների անբարեխիղճ պահպանման, ոչ լիազորված վերանորոգման կամ այլ կերպ վնասելու հետևանքով Օպերատորին հասցված բոլոր վնասները:

6.4. Սարքավորումների սխալ օգտագործման, պատահական կորստի, վնասվածքի, հափշտակության կամ էլ. էներգիայի խափանման պատճառով առաջացած անսարքությունների ռիսկը կրում է Բաժանորդը` Սարքավորումներն ընդունելիս հանձնման-ընդունման (կատարողական) ակտը ստորագրելուց հետո, որը հանդիսանում է պայմանագրի անբաժանելի մասը:
6.5. Սարքավորումների կորստի, վնասման կամ հափշտակության դեպքում Բաժանորդը պարտավորվում է ոչ ուշ, քան 7 (յոթ) օրվա ընթացքում այդ մասին գրավոր տեղեկացնել Օպերատորին, ինչպես նաև վճարել 6.7. կետով նախատեսված տուգանքները:
6.6. Սույն պայմանագրի գործողության ընթացքում Բաժանորդի մեղավորությամբ իրեն օգտագործման իրավունքով տրամադրված սարքավորման խափանման դեպքում, վերջինիս նոր Սարքավորում տրամադրվում է միայն Բաժանորդի կողմից տվյալ Սարքավորման դիմաց տուգանքը վճարելու դեպքում:

6.7. Սարքավորումների խափանման, կորստի, հափշտակության, չվերանորոգվող վնասման դեպքերում Բաժանորդը պարտավորվում է վճարել տեղադրված սարքավորումների լրիվ արժեքը, մասնավորապես`

· SD Թյուներ` 30.000 (երեսուն հազար) ՀՀ դրամ,

· CI MODUL (ապակոդավորող սարք)՝ 20.000 (քսան հազար) ՀՀ դրամ,

· Հեռակառավարման վահանակ` 2.500 (երկու հազար հինգ հարյուր) ՀՀ դրամ,
· AUDIO VIDEO միացման լար՝ 1.000 (մեկ հազար) ՀՀ դրամ,

· Կոճ` 1.000 (մեկ հազար) ՀՀ դրամ:

7. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ
7.1. Սույն Պայմանագրի լուծման դեպքում Բաժանորդն, անկախ պայմանագրի լուծման պատճառներից, պարտավոր է պայմանագրի լուծման օրը Օպերատորին վերադարձնել վերջինիս կողմից իրեն օգտագործման իրավունքով տրամադրված սարքավորումները՝ հաշվի առնելով բնականոն մաշվածքը:
7.2. Մինչև Պայմանագրով ամրագրված ժամկետի ավարտը Օպերատորի ծառայությունից միակողմանիորեն վաղաժամկետ հրաժարվելու, սահմանված ժամկետում վճարում չկատարելու, ինչպես նաև ցանկացած այլ խախտման դեպքում, Բաժանորդը պարտավորվում է Օպերատորին վճարել նախորդ ժամանակահատվածում վերջինիս կողմից մատուցած ծառայության չվճարված մասի արժեքը, ինչպես նաև տուժանք 20 000 /քսան հազար/ ՀՀ դրամի չափով: 

7.3. Օպերատորը պատասխանատվություն չի կրում.

7.3.1. վերահեռարձակման ալիքների տեխնիկական խոտանների, ինչպես նաև էլեկտրաէներգիայի մատակարարման խափանումների պատճառով առաջացած թերությունների համար,
7.3.2. դժբախտ պատահարի կամ իր գործընկերների /այդ թվում` օտարերկրյա/ կամ գործակալների միջոցով փոխանցվող ազդանշանների կամ մատուցվող Ծառայությունների խախտման կամ դադարեցման Ծառայությունների, Սակագնային Պլանների/Փաթեթների մեջ կատարված փոփոխությունների համար,

7.3.3. բաժանորդին պատկանող հեռուստացույց/ների կամ այլ Սարքավորման/ումների անսարքության պատճառով Ծառայությունների պատշաճ չընդունման կամ ընդհատման համար,
7.3.4. աշխատանքների, մասնավորապես` ընթացիկ, Ցանցի ամրապնդման, ընդարձակման կամ վերանորոգման հետևանքով առաջացած ընդհատումների և խափանումների համար, եթե դրանք չեն գերազանցում ամսական 72 (յոթանասուներկու) ժամը:
7.4. Օպերատորը ոչ մի վերահսկողություն չի իրականացնում իր Ցանցով տեղափոխվող տեղեկատվության նկատմամբ և պատասխանատու չէ Բաժանորդի կողմից ստացված տեղեկատվության և բովանդակության ճշտության համար: Օպերատորի Ցանցի միջոցով տեղափոխվող ցանկացած տեղեկատվություն կամ բովանդակություն օգտագործվում է Բաժանորդի ռիսկով և պատասխանատվությամբ:
7.5. Բաժանորդի կողմից օրենքի կամ որևէ պայմանի/դրույթի չիմացությունը կամ մոլորությունը չի ազատում նրան սույն պայմանագրում ամրագրված պարտավորությունների կատարումից և պատասխանատվությունից: 
7.6. Բաժանորդը պատասխանատու է Սարքավորումներն օգտագործելու համար իրեն փոխանցված կամ Սարքավորումներին միացված սարքերի, մալուխների, լարերի և այլ պարագաների համար և դրանց փչացման, սխալ օգտագործման, կորստի, վնասվածքի կամ հափշտակության դեպքում պարտավոր է Օպերատորին փոխհատուցել դրանց լրիվ արժեքը:

7.7. Բաժանորդն իրավունք չունի այլ անձի օտարել կամ փոխանցել սույն Պայմանագրով ստանձնած իր իրավունքներն ու պարտականությունները: Բաժանորդն է Օպերատորի համար հանդիսանում միակ պատասխանատուն` սույն Պայմանագրով ստանձնած իր պարտավորությունների չկատարման կամ ոչ պատշաճ կատարման, վճարումները ժամանակին չվճարելու, ինչպես նաև Օպերատորին պատճառված իրական վնասի համար:
8. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ
8.1. Սույն Պայմանագիրն ուժի մեջ է մտնում կողմերի ստորագրման պահից և գործում է Հավելված 1–ում բաժանորդի կողմից  նշված փաթեթի ժամկետին համապատասխան:
8.2. Սույն պայմանագիրը կարող է վաղաժամկետ լուծվել Կողմերի փոխադարձ համաձայնությամբ կամ Կողմերից որևէ մեկի նախաձեռնությամբ: Նախաձեռնող Կողմը պարտավոր է այդ մտադրության մասին առնվազն 15 (տասնհինգ) օր առաջ գրավոր ծանուցել մյուս Կողմին:

8.3. Սույն Պայմանագրում նշված մատուցվող Ծառայությունների հասցե/ների փոփոխության դեպքում Բաժանորդը պարտավորվում է համապատասխան փոփոխություն կատարելու համար առնվազն 15 (տասնհինգ) օր առաջ այդ մասին գրավոր ծանուցել Օպերատորին:

8.4. Պայմանագրի գործողության դադարեցումը Կողմերին չի ազատում միմյանց նկատմամբ Պայմանագրի գործողության ընթացքում առաջացած պարտավորությունների կատարումից:
9. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆԸ /ՖՈՐՍ ՄԱԺՈՐ/

9.1. Սույն Պայմանագրով պարտավորություններն ամբողջությամբ կամ մասնակիորեն չկատարելու համար Կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է սույն Պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են էլեկտրոնային հաղորդակցության և թվային համակարգերի ենթակառուցվածքների աշխատանքի խափանումը և (կամ) երրորդ անձանց կողմից Օպերատորին մատուցվող Ծառայությունների ընդհատումը, երկրաշարժը, ջրհեղեղը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն Պայմանագրով պարտավորությունների կատարումը:
9.2. Եթե արտակարգ ուժի ազդեցությունը շարունակվում է 3 (երեք) ամսից ավելի, ապա Կողմերից յուրաքանչյուրն իրավունք ունի լուծել Պայմանագիրը` այդ մասին նախապես գրավոր ծանուցելով մյուս Կողմին:
10. ԵԶՐԱՓԱԿԻՉ ԴՐՈՒՅԹՆԵՐ

10.1. Սույն Պայմանագրի ցանկացած փոփոխություն կամ լրացում կատարվում է գրավոր` Կողմերի փոխադարձ համաձայնությամբ, ինչի վերաբերյալ կազմված համաձայնագիրը, ակտը կամ հավելվածը հանդիսանում է Պայմանագրի անբաժանելի մասը:
10.2. Կողմերը պարտավորվում են միջոցներ ձեռնարկել մյուս Կողմի տեղեկատվության գաղտնիության պահպանման համար և չհրապարակել այն երրորդ անձանց առանց մյուս Կողմի գրավոր համաձայնության, բացառությամբ՝ ՀՀ օրենսդրությամբ սահմանված դեպքերի:

10.3. Կողմերն իրավունք չունեն սույն Պայմանագրի շրջանակներում ստանձնած իրավունքներն ու պարտավորությունները փոխանցել երրորդ անձի` առանց մյուս Կողմի գրավոր համաձայնության:
10.4. Սույն Պայմանագրի մեկնաբանման և կիրառման ընթացքում ծագած վեճերը լուծվում են բանակցությունների միջոցով, իսկ փոխհամաձայնության չհանգելու դեպքում, ՀՀ օրենսդրությամբ նախատեսված դատական կարգով:
10.5. Սույն Պայմանագիրը կազմված է հայերեն լեզվով` 2 (երկու) հավասարազոր իրավաբանական ուժ ունեցող օրինակներից: Յուրաքանչյուր Կողմին տրվում է մեկական օրինակ:
11. ԿՈՂՄԵՐԻ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
	“ՕՊԵՐԱՏՈՐ”

	“ԲԱԺԱՆՈՐԴ”


	«ՍՄԱՅԼ ՍԻՍՏԵՄՍ» ՍՊԸ
	
	ք. Հրազդան, Կենտրոն, Օգոստոսի 23/30

	_________________________________________________

(անուն, ազգանուն, հայրանուն)

	ՀՎՀՀ    03019469
	______________________________________________________

 (ծառայությունների մատուցման  հասցե)


	Հ/Հ  2476401831220000

“Արդշինբանկ” ՓԲԸ Հրազդան մ/ճ
	      _______________________________________________________

                                                    (գրանցման հասցե)


	Հ/Հ  1930042593160100
 “Կոնվերս բանկ” ՓԲԸ Հրազդան մ/ճ
	 

 

 

 

 

 

 

 

 


	Հ/Հ  11500587435574
 “Հայբիզնեսբանկ” ՓԲԸ Հրազդան մ/ճ

	   (Անձնագրի սերիան                                  և համարը)

		______.______._________թ.             _________________                                                                         

           (երբ է տրվել)                                   ( ում կողմից է տրվել)


	Հեռ.  077-32-86-08
	
	Տնօրեն՝  Ա. Սարգսյան         ______________________________   

                                                              (ստորագրություն)
	Հեռ.՝ _________________________________________________

	Կ.Տ.

	Իրավաբանական անձ _________________________________ 

Գործունեության հասցեն՝______________________________________________

Հարկ վճարողի հաշվառման համարը (ՀՎՀՀ)

 

 

 

 

 

 

 

 


		________________________________       /_______________________________/                                  

     (ստորագրություն)                                 (անուն, ազգանուն)                    

